
REPUBLIKA E SHQIPËRISË

BASHKIA DURRЁS
KËSHILLI

PROJEKT VENDIM

NR._____, DATË ___,___, 2015

PËR MIRATIMIN E TAKSAVE DHE TARIFAVE VENDORE

Mbështetur në pikat 2, 3 dhe 4, të nenit 16 si dhe në gërmën “f”, të nenit 32 të ligjit nr. 8652, datë 31.07.2000 “Mbi organizimin dhe funksionimin e Qeverisjes Vendore”, i ndryshuar me Ligjin nr. 30/2015, në ligjin nr. 9632, datë 31.10.2006 “Për sistemin e taksave vendore”, me ndryshimet përkatëse në ligjin nr. 181/2013, në ligjin nr. 9920 datë 19.05.2008 “Për procedurat tatimore në Republikën e Shqipërisë” i ndryshuar, në ligjin nr. 10119, datë 23.04.2009 “Për planifikimin e territorit”, si dhe në pikën 3, të nenit 13, të VKM-se nr. 502 datë 13.07.2011 “Për miratimin e rregullores uniformë të kontrollit të zhvillimit të territorit”, Këshilli i Bashkisë, me  propozim të Kryetarit të Bashkisë:

VENDOSI:

I. Të miratojë sistemin e taksave dhe tarifave vendore në territorin e Bashkisë

      Durrёs si vijon:

1. Niveli i taksave dhe tarifave për territorin e Qendrës së Bashkisë Durrёs, është ai i Shtojcës 1
2. Niveli i taksave dhe tarifave për territorin e Njësisë Administrative Sukth, është ai i Shtojcës 2
3. Niveli i taksave dhe tarifave për territorin e Njësisë Administrative Ishëm, është ai i Shtojcës 3

4. Niveli i taksave dhe tarifave për territorin e Njësisë Administrative Katundi i Ri, është ai i Shtojcës 4

5. Niveli i taksave dhe tarifave për territorin e Njësisë Administrative Rrashbull, është ai i Shtojcës 5

6. Niveli i taksave dhe tarifave për territorin e Njësisë Administrative Manëz, është ai i Shtojcës 6

II. Të gjitha Vendimet e Këshillit Bashkiak që bien në kundërshtim me këtë akt, shfuqizohen.

 Ky vendim hyn në fuqi menjëherë.

SEKRETARI I KËSHILLIT   
       


KRYETAR I KËSHILLIT

_______________________________
    
     _______________________________

      (Emër, Mbiemër, Firmë, Vulë)

           

    (Emër, Mbiemër, Firmë, Vulë)

   JURIST                                           Paraqiti materiali

Relacion shpjegues

Në lidhje me projekt-vendimin për paketën fiskale të Bashkisë Durrёs
Të nderuar këshilltarë!

Më lejoni të paraqes para Jush argumentat që na kanë çuar në përgatitjen e projekt-vendimit për paketën fiskale të Bashkisë sonë të dalë pas zgjedhjeve të 21 Qershorit, paketë fiskale e cila përfshin periudhën deri në 31 Dhjetor 2015. 

Projekt–vendimi paraqet propozimin që niveli i taksave dhe tarifave vendore për periudhën e mbetur deri në fund të vitit kalendarik, të mbetet i pandryshuar për të gjithë territorin e Bashkisë. Niveli i taksave dhe tarifave është paraqitur në shtojcat përkatëse të cilat përmbajnë : 

· Shtojca 1 përmban paketën fiskale të pandryshuar të ish Bashkisë Durrёs
· Shtojca 2 përmban paketën fiskale të pandryshuar për ish Bashkisё Sukth
· Shtojca 3 përmban paketën fiskale të pandryshuar për ish Komunën Ishëm
· Shtojca 4 përmban paketën fiskale të pandryshuar për ish Komunën Katundi i Ri 

· Shtojca 5 përmban paketën fiskale të pandryshuar për ish Komunën Rrashbull
· Shtojca 6 përmban paketën fiskale të pandryshuar për ish Bashkisё Manëz
Qytetarët e Bashkisë sonë si dhe bizneset që ushtrojnë aktivitetin e tyre në territorin e Bashkisë, janë njohur që në fillim të vitit dhe prej më shumë se 6 muajsh vazhdojnë të paguajnë taksat dhe tarifat në këto nivele. Me qëllim moskrijimin e konfuzionit dhe për të mos u bërë objekt i ndryshimit të nivelit të taksave në mes të vitit (ndryshimi i nivelit të tyre nuk do të mirëpritej nga qytetarët dhe bizneset), por edhe për t’i dhënë Bashkisë kohë mjaftueshëm për vazhdimësinë e shërbimeve ndaj qytetarëve, ne propozojmë vazhdimin e punës për arkëtimin e të ardhurave nga taksat dhe tarifat në të njëjtat nivele si deri tani. Menjëherë pas miratimit të paketës fiskale, do të fillojë puna për një studim të plotë në bashkëpunim me grupet e interesit, për të hartuar paketën fiskale për vitin 2016, e cila do të paraqitet për miratim në Këshillin e Bashkisë në fund të këtij viti.

Miratimi i kësaj pakete fiskale është gjithashtu i nevojshëm, sepse në rast ndryshimi, efektet e saj do të pasqyroheshin në ndryshime në buxhet, jo vetëm për riplanifikimin e të ardhurave, por edhe për riplanifikimin e shpenzimeve dhe rishikimin e kontratave,  gjë që do të ndikonte direkt në cënimin e vazhdimësisë së funksionimit të institucionit dhe në shërbimet ndaj qytetit dhe qytetarëve. 

Duke Ju ftuar që të votoni projekt-vendimin e paraqitur

Ju falenderoj për bashkëpunimin Tuaj

KRYETAR I BASHKISË DURRЁS
         _______________________________

               (Emër, Mbiemër, Firmë, Vulë)

